
ABSTRAK 

Matematik merupakan mata pelajaran yang ban yak melibatkan pengaplikasian rum us
rumus matematik. Pengajaran dan pembelajaran Matematik secara tradisional yang 
menekankan aspek penghafalan rumus dapat di umpamakan seperti menuangkan ilmu 
pengetahuan ke dalam minda pelajar tanpa membenarkan pelajar menggunakan minda 
mereka secara aktif. Hasilnya, para pelajar hanya mampu menyatakan dan mengingati 
rumus-rumus yang diberikan oleh guru tanpa memahami konsep sebenar rumus 
tersebut dan akan melupakan kegunaannya setelah tamat menduduki peperiksaan. 
Para pendidik haruslah berusaha untuk memastikan proses pengajaran dan 
pembelajaran yang dilaksanakan di bilik darjah adalah bermakna dan berkesan. Maka, 
para pendidik seharusnya melatih para pelajar untuk memahami makna dan konsep 
sebenar di sebalik rumus-rumus yang terlibat dalam pembelajaran matematik. Selain 
daripada itu, para pendidik juga perlulah berusaha untuk menjadikan proses pengajaran 
dan pembelajaran matematik di bilik darjah menyeronokkan dan mencabar bagi menarik 
minat pelajar terhadap matematik. Penggunaan alat bantu mengajar oleh guru untuk 
menerangkan konsep sebenar di sebalik rumus-rumus matematik akan dapat 
mewujudkan suasana pembelajaran yang aktif di sam ping dapat membantu pelajar 
untuk memahami konsep matematik yang diterangkan dengan lebih mudah. Fokus 
utama dalam kajian ini adalah pemahaman konsep dan makna sebenar di sebalik 
terbitan rumus Teorem Pythagoras dan kepentingan penggunaan Kit Pembuktian 
Teorem Pythagoras dalam proses pengajaran dan pembelajaran topik Teorem 
Pythagoras. Kajian ini telah dijalankan di salah sebuah sekolah menengah di Kota 
Kinabalu, Sabah dan melibatkan pelajar Tingkatan 2 di sekolah terbabit. Kajian 
dilaksanakan dengan memberikan ujian pra dan ujian pos kepada pelajar kumpulan 
kawalan dan kumpulan rawatan bagi mengetahui pencapaian prestasi mereka dalam 
topik Teorem Pythagoras sebelum dan selepas pengajaran menggunakan Kit 
Pembuktian Teorem Pythagoras dilaksanakan. Proses tinjauan dengan menggunakan 
borang soal selidik tentang persepsi pelajar terhadap pembelajaran tajuk T eorem 
Pythagoras selepas penggunaan Kit Pembuktian Teorem Pythagoras turut diadakan. 
Keseluruhannya, kajian ini merangkumi kepentingan penggunaan alat bantu mengajar 
dan penekanan kefahaman konsep matematik dalam pengajaran dan pembelajaran 
tajuk Teorem Pythagoras Tingkatan 2. 

ABSTRACT 

THE USAGE OF PYTHAGORAS' THEOREM EVIDANCE KIT TO IMPROVE 
STUDENTS' PERFORMANCE OF THEOREM PYTHAGORAS TOPIC IN 

MA THEMA TICS SUBJECT A T A SECONDARY SCHOOL IN 
KOTA KlNABALU, SABAH. 

Mathematics is a subject that involves a lot of application of Mathematical formulas. 
Teaching and learning Mathematics in traditional way that stress on memorizing 
formulas, not allow the students to use the mind actively. As a result, student only can 
state and memorize all the formulas given by teachers without understanding the real 
concept of the formula and after they sit for their final examination, they might forget the 
usage of the formulas. Teachers have to find ways how to make sure the teaching and 
learning processes in a class is qualified. Thus, teachers have to train student to 
understand the meaning and concept of the formulas that learned in mathematics. 
Other than that, teachers have to create a challenge and interesting learning process to 
attract student to learn Mathematics. Teaching method by teachers to explain the 
concept of formulas can create an active process of learning in order to help student to 
understand the concept easier. The main focus of this study is to understand the 
concept and meaning of the derivation of Pythagoras' Theorem and the importance of 
Pythagoras' Theorem Evidence Kit usage. This study involve Form 2 student. Study 
carried out by giving pre-test and post-test to the control and experimental student to 
recognize their performance in Pythagoras' Theorem topic, before and after using the 
Pythagoras' Theorem Evidence Kit. Survey using questionnaire form all been done to 
know student response. As a conclusion, this study is include the importance of 
teaching method usage and the understanding of mathematical concept in teaching and 
learning Pythagoras' Theorem Form 2. 

SIMBOL 

> Lebih besar daripada 

BAB1 

PENGENALAN 

1.1. Pendahuluan 

Malaysia memerlukan tenaga manusia yang berketrampilan, berilmu pengetahuan dan 

berkemahiran tinggi dalam bidang sains dan teknologi di sam ping mempunyai akhlak 

serta etika ke~a yang tinggi untuk merealisasikan wawasan 2020. Bagi melahirkan 

masyarakat yang berilmu, negara telah memandang serius perkembangan dalam 

bidang pendidikan dan mewajibkan semua warganegara Malaysia mendapat pendidikan 

yang. sewajamya. Bagi memastikan bahawa kualiti pendidikan di Malaysia setanding 

dengan kualiti pendidikan di luar negara, pendidikan di Malaysia sering mengalami 

perubahan seiring dengan pembangunan dunia teknologi masa sekarang (Mohd. Kamal 

Ariffun, 1998). 

Menyedari akan kepentingan bidang sains dan teknologi untuk memacu negara 

ke arah negara maju, Matlamat Kurikulum Matematik KBSM yang terkandung dalam 

Falsafah Pendidikan Negara adalah bertujuan untuk melahirkan para pelajar yang 

berfikiran lebih analitis, sistematik, kritis serta berketrampilan dalam mempraktikkan 

kemahiran matematik dengan bijak dan bertanggungjawab semasa menyelesaikan 

masalah dalam kehidupan seharian yang melibatkan kemahiran matematik. 

Pengetahuan yang kukuh tentang ilmu Matematik telah dianggap sebagai satu 

keperluan asas pad a masa kini (Chee, 2006). Kepentingan dan kegunaan matematik 

dapat dilihat dalam kehidupan seharian. Matematik turut memainkan peranan yang 

penting dalam pemilihan ke~aya para pelajar pada masa depan (Lim et. al., 2003). 

Bidang sains seperti fizik dan kejuruteraan serta bidang lain seperti perakaunan 

dan ekonomi memerlukan pelajar mempunyai pengetahuan yang kukuh dalam ilmu 

Matematik. Oleh itu. penguasaan ilmu Matematik adalah amat berguna bagi para 

pelajar yang ingin melanjutkan pelajaran dalam bidang-bidang tersebut (T. Subahan. 

1999). 

Berdasarkan kepada keadaan tersebut. penguasaan kemahiran Matematik 

sangat ditekankan di sekolah rendah dan menengah kerana ia merupakan syarat asas 

bagi menentukan jurusan seseorang pelajar di peringkat menengah atas. Matapelajaran 

Matematik merupakan matapelajaran yang sentiasa merentasi kurikulum-kurikulum yang 

lain seprti Fizik. Kimia. Biologi. Prinsip Akaun dan Ekonomi. Maka. penguasaan 

pengetahuan serta kemahiran Matematik yang kukuh adalah sangat penting kerana ia 

akan mempengaruhi prestasi pelajar dalam matapelajaran yang lain (Hamden. 2003). 

Menyedari akan kepentingan matapelajaran Matematik. perhatian yang serius 

perlu diberikan terhadap tahap penguasaan dan kefahaman para pelajar bagi 

kemahiran-kemahiran dalam bidang Matematik. Adalah diharapkan agar dengan tahap 

penguasaan dan kefahaman yang tinggi dalam bidang Matematik. mereka akan dapat 

menyelesaikan masalah dalam bidang-bidang lain .yang menggunakan pengaplikasian 

kemahiran Matematik. 

1.2. Latar Belakang Masalah 

Matematik merupakan salah satu matapelajaran yang mempunyai hierarki kemahiran 

yang pertu dikuasai oleh para pelajar bermula dari peringkat rendah lagi. Oleh itu, 

penguasaan konsep asas dalam matematik amatlah penting bagi memudahkan 

penguasaan para pelajar terhadap kemahiran matematik yang lebih tinggi. 

Menurut Sukri dan Victor (2007), oleh sebab matapelajaran Matematik 

merupakan matapelajaran yang isi kandungannya mempunyai hierarki tertentu, proses 

pengajaran dan pembelajarannya haruslah dilaksanakan secara sistematik iaitu bermula 

daripada kemahiran as as kepada kemahiran yang kompleks atau abstrak. Pembinaan 

asas yang kukuh dan mencukupi juga sangat penting dalam pelaksanaan strategi 

pengajaran dan pembelajaran Matematik. 

Ibrahim (1997), pula menyatakan bahawa walaupun terdapat kesedaran 

mengenai kepentingan untuk memahami dan menggunakan kemahiran matematik 

supaya seseorang individu itu dapat memainkan peranan yang baik dalam masyarakat, 

namun, matapelajaran Matematik sering dianggap sebagai subjek yang sukar oleh para 

pelajar. Penguasaan kemahiran matematik memertukan para pelajar memahami fungsi 

serta makna bagi simbol-simbol dan rumus-rumus sebelum dapat mengaplikasikannya 

dengan betul. 

Menurut Mohd. Ramli (1983), pengajaran dan pembelajaran Matematik yang 

sering dilaksanakan di bilik da~ah adalah berpusatkan kepada guru. Hal ini demikian 

kerana para pelajar dipaksa untuk menghafal rumus-rumus matematik yang dinyatakan 

oleh guru-guru tanpa memahaminya. Maka, lahirtah para pelajar yang hanya mampu 

mengingati dan menyatakan rumus-rumus yang diberikan tanpa memahami makna 

sebenar fakta asas nombor, konsep-konsep matematik, hukum-hukum dan sebagainya. 

Matapelajaran Matematik tidak seharusnya dianggap sebagai satu mata 

pelajaran yang sukar dan membosankan. Pembelajaran matematik di kalangan pelajar 

seharusnya merupakan satu proses yang menyeronokkan dan mencabar supaya minat 

dan keinginan belajar dikalangan mereka dapat dibangkitkan (Jemaah Nazir Sekolah, 

1996). 

Penglihatan dan pendengaran merupakan dua deria utama yang digunakan 

dalam proses mendapatkan maklumat iaitu masing-masing sebanyak 75% dan 15%. 

Manakala 15% lagi adalah melalui lain-lain deria. Oleh itu, maklumat yang diterima 

daripada bentuk visual adalah lebih berkesan jika dibandingkan dengan maklumat 

dalam bentuk-bentuk lain. Penggunaan alat bantu mengajar dalam bilik darjah adalah 

merupakan bahan yang penting untuk menyampaikan isi pelajaran. Jika pelajar dapat 

memegang dan mengolah alat bantu mengajar yang digunakan oleh guru dalam proses 

pengajaran dan pembelajaran, mereka akan lebih berminat untuk mengikuti pengajaran 

guru (Lim et. a/., 2003). 

Menurut Chan (2001), terdapat pelbagai cara untuk mempelbagaikan strategi 

pengajaran dan pembelajaran di bilik darjah. Penggunaan bahan yang mencabar, 

tugasan terbuka dan kumpulan pembelajaran yang kecil merupakan salah satu strategi 

yang dapat memangkin pembelajaran yang menyeronokkan dan melibatkan murid. 

Tugas guru sebagai pemudahcara semasa pelajar menjalankan aktiviti berkumpulan 

dengan menyoal dan mencabar pemikiran mereka akan dapat membantu pelajar 

memupuk pemikiran yang kritis. 

Menurut Tang (1981) pula, guru-guru haruslah mempraktikkan prinsip-prinsip 

dan kaedah-kaedah mengajar yang pelbagai di dalam bilik darjah di samping 

menggunakan pelbagai alat bantu mengajar dalam proses pengajarannya. Bagi 

melahirkan para guru yang cekap dan mahir menggunakan alat bantu mengajar, semua 

kursus yang dijalankan di maktab-maktab perguruan biasanya menekankan tentang 

persediaan dan penggunaan alat bantu mengajar. Kursus Teknologi Pendidikan yang 

ditawarkan kepada para guru pelatih di maktab-maktab perguruan mempunyai objektif 

supaya bakal guru memperoleh tanggapan, pengetahuan dan kemahiran tentang 

penggunaan dan penghasilan alat bantu mengajar. 

Seorang guru yang berkesan pertulah mengambil kira aktiviti-aktiviti pengajaran 

yang berpendekatan pengajaran berpusatkan murid. Semasa membuat perancangan 

pengajaran, guru pertu memastikan aktiviti pengajaran yang dirancang tidak 

membosankan dan memilih strategi pengajaran yang boleh mendorong serta 

menimbulkan minat murid supaya mengikuti sesi pengajaran dan pembelajaran (Ee, 

1997). Antara objektif penggunaan alat bantu mengajar dalam proses pengajaran dan 

pembelajaran adalah untuk menambahkan keberkesanan pengajaran-pembelajaran, 

menimbulkan minat murid, memudahkan penangkapan konsep, mendapatkan 

penglibatan murid-murid dan menghasilkan pembelajaran yang lebih kekal (Ee, 1998). 

Selain daripada itu, untuk menjadi seorang guru yang berkesan, guru haruslah 

berupaya mente~emahkan maklumat atau pengetahuan ke dalam bentuk yang mudah 

difahami oleh pelajar. Seseorang guru haruslah melengkapkan diri dengan kefahaman 

dan penguasaan kemahiran-kemahiran yang pertu dikuasai oleh pelajar sebelum 

menyampaikannya kepada pelajar. Aspek ini merupakan satu cabaran yang besar 

kepada para guru Matematik kerana matapelajaran Matematik melibatkan penguasaan 

kemahiran-kemahiran yang abstrak (Noor Shah Saad, 2002). 

Lai et. al. (2007), pula mendapati bahawa minat, perasaan ingin tahu dan 

kefahaman murid terhadap konsep-konsep matematik yang diajar oleh guru dapat 

dipertingkatkan dengan penggunaan bahan bantu mengajar yang sesuai dengan isi 

pelajaran. Alat bantu mengajar yang digunakan oleh guru dapat membantu guru 

menyampaikan konsep-konsep matematik yang abstrak secara konkrit. 

Menurut Seethadevi (2001), penghafalan rumus tanpa mengetahui konsep 

sebenar merupakan satu pembelajaran yang tidak bermakna. Hal ini demikian kerana 

pelajar sering melakukan kesalahan mengaplikasikan rumus yang dihafal dalam soalan 

peperiksaan kerana mereka tidak mengetahui makna sebenar di sebalik rumus tersebut. 

Pembelajaran matematik tidak seharusnya menekankan aspek penghafalan rumus 

sahaja tanpa mengetahui makna di sebalik rum us yang dihafal. 

Aziz (2004), pula menyatakan bahawa makna sebenar matematik tidak dapat 

difahami oleh para pelajar jika pengajaran dan pembelajaran yang dilaksanakan oleh 

guru hanya berfokuskan kepada mengingat dan mengaplikasikan teorem-teorem 

matematik untuk menjawab soalan dalam peperiksaan. Setiap rumus, hukum, formula 

dan rumus dalam matematik adalah berbentuk abstrak dalam skema pemikiran pelajar 

kerana ia digambarkan dengan simbol-simbol matematik. 

Selain daripada itu, penggunaan bahan konkrit untuk menerangkan konsep 

matematik turut dapat membantu pelajar yang lemah dan lambat untuk memahami dan 

mengingati konsep matematik dengan lebih baik dan mudah. Maka, penguasaan 

kemahiran asas yang kukuh mengenai sesuatu topik dalam Matematik dapat dibantu 

dengan penggunaan alat bantu mengajar yang sesuai dan pembelajaran melalui 

penghafalan rumus untuk diaplikasikan di dalam soalan ujian tanpa mengetahui makna 

di sebaliknya haruslah dielakkan. 

1.3. Pernyataan Masalah 

Penguasaan sesuatu konsep asas dalam matematik akan dapat membantu seseorang 

pelajar itu untuk terus mengikuti perkembangan isi pelajaran atau kemahiaran 

seterusnya dengan baik dan mudah. Kaedah h~falan tanpa mengetahui makna bagi 

rumus yang dihafal adalah kurang berkesan berbanding dengan penguasaan konsep 

melalui kefahaman pelajar mengenai rumus-rumus yang diberikan. Dalam kajiannya 

mengenai proses dalam Matematik, Aziz (2004), menyatakan bahawa guru pelatih yang 

disoal mengenai Teorem Pythagoras dengan pantas dapat menyatakan rumus terse but 

dengan tepat. Namun, apabila ditanya mengenai bagaimana proses bagi teo rem 

tersebut diperoleh, mereka sukar untuk menyatakannya. Jika pengajaran dan 

pembelajaran hanya berfokus kepada mengingat dan menggunakan teorem tersebut 

untuk menjawab soalan peperiksaan, maka, makna sebenar di sebalik konsep 

Matematik tersebut masih jauh untuk difahami oleh pelajar (Abullah, 1981, dipetik 

daripada Aziz, 2004). 

Pengkaji mendapati bahawa para pelajar Tingkatan Tiga di sekolah yang dikaji 

dapat menyatakan dengan tepat rumus bagi Teorem Pythagoras. Walaubagaimana 

pun, mereka tidak dapat menerangkan mengenai pembuktian dan konsep sebenar bagi 

teorem tersebut. Selain daripada itu, sebilangan daripada mereka juga telah tertupa 

akan teorem tersebut sungguh pun mereka baru sahaja mempelajari mengenainya 

ketika berada di Tingkatan Dua. Ini adalah kerana mereka hanya menghafal mengenai 

rum us tersebut dan akan melupakannya setelah satu jangka masa tertentu. Maka, bagi 

menjadikan pembelajaran mengenai Teorem Pythagoras satu pembelajaran yang 

bermakna, para pelajar perlu memahami mengenai konsep sebenar rumus tersebut. 

Selain daripada itu, pengkaji juga mendapati bahawa para pelajar tersebut 

menghadapi masalah untuk membayangkan gambarajah geometri yang banyak 

melibatkan ruang yang abstrak. Gambarajah geometri adalah berkait rapat dengan 

pembentukan rum us bagi Teorem Pythagoras. Oleh itu, pengkaji mendapati bahawa 

para pelajar tersebut memerlukan bantuan bahan maujud bagi memahami konsep yang 

abstrak. Penerangan mengenai konsep daripada konkrit kepada abstrak adalah 

diperlukan untuk menyampaikan makna mengenai rumus bagi Teorem Pythagoras. 

1.4. Persoalan Kajian 

i) Adakah terdapat perbezaan pencapaian prestasi yang signifikan dalam ujian pra 

dan ujian pasca bagi kumpulan rawatan iaitu yang diajar dengan menggunakan Kit 

Pembuktian Teorem Pythagoras? 

ii) Adakah terdapat perbezaan pencapaian prestasi yang signifikan dalam ujian pra 

dan ujian pasca bagi kumpulan kawalan iaitu yang diajar dengan menggunakan 

kaedah tradisional? 

iii) Adakah terdapat perbezaan pencapaian prestasi yang signifikan bagi kumpulan 

rawatan dan kumpulan kawalan dalam ujian pra? 

iv) Adakah terdapat perubahan terhadap persepsi pelajar dalam pembelajaran tajuk 

Teorem Pythagoras bagi matapelajaran Matematik Tingkatan Dua selepas Kit 

Pembuktian Teorem Pythagoras digunakan? 

1.5. Objektif Kajian 

i) Mengenal pasti keberkesanan penggunaan Kit Pembuktian Teorem Pythagoras 

dalam meningkatkan prestasi pelajar terhadap tajuk T eorem Pythagoras. 

ii) Mengenal pasti sama ada terdapat perubahan terhadap persepsi pelajar dalam 

pembelajaran tajuk Teorem Pythagoras bagi matapelajaran Matematik Tingkatan 

Dua setelah Kit Pembuktian Teorem Pythagoras digunakan. 

1.6. Hipotesis Kajian 

Hipotesis Nol (1): Tidak terdapat perbezaan pencapaian prestasi yang signifikan 

dalam ujian pra dan ujian pasca bagi kumpulan rawatan iaitu yang 

diajar dengan menggunakan Kit Pembuktian Teorem Pythagoras. 

Hipotesis Nol (2): Tidak terdapat perbezaan pencapaian prestasi yang signifikan 

dalam ujian pra dan ujian pasca bagi kumpulan kawalan iaitu yang 

diajar dengan menggunakan kaedah tradisional. 

Hipotesis Nol (3): Tidak terdapat perbezaan pencapaian prestasi yang signifikan bagi 

kumpulan rawatan dan kumpulan kawalan dalam ujian pra. 

